Сыктывдін  районса Ыб сикт дорӧ пыран кык километр кузьта автомашина туй участок  выльмӧдӧмсӧ видлаліс Константин Ромаданов.

Коми Республикаса Юралысьӧс вежысь пасйис, мый выльмӧдӧмсӧ быдсӧн вӧчӧма профессиональнӧй тшупӧд вылын да бур качествоӧн. Сылӧн кывъяс серти, тайӧ туй участоксӧ выльмӧдӧмыс могмӧдас Ыб сиктса гӧсьтъясӧс да олысьясӧс  крепыд, безопаснӧй туйӧн, а медшӧрыс – лӧсьыд пыранінӧн. 

Кыдзи юӧртіс Коми Республикалӧн туй агентствоса юрнуӧдысьӧс вежысь Юрий Лучинин, став сьӧкыд уджыс бӧрын нин. Сы вӧсна уджъяссӧ лоӧ помалӧма кадысь водз. Виччысям, мый участоксӧ сдайтасны моз тӧлысся дасӧд лунӧдз. 
“Темп-Дорстрой” компаниялӧн (нуӧдӧ объект вылын уджъяссӧ) туй лабораторияса уджалысьяс Константин Ромаданов дырйи босьтісны выль туй веркӧслысь проба. Босьтӧм кернысь из торпыригъяс да асфальт кызта мурталӧмыс петкӧдліс, мый найӧ тырвыйӧ лӧсялӧны проектлӧн муртӧсъяслы. 

Выльмӧдӧм автомашина туй участок кындзи, Финн-йӧгра этнокультурнӧй парк дорӧ матыстчанінын лоис 312 машина вылӧ выль сувтланін, ӧтувъя пассажирскӧй транспортлы сувтланін да бергӧдчан площадка. Тайӧ уна йӧза мероприятиеяс нуӧдігӧн тӧдчымӧн кокньӧдас транспорт средствояслы да йӧзлы ветлӧмсӧ. 

